Referat frå felles foreldremøte 29. august 2012.
1. Lena tok opp:

a. Elevane sitt skulemiljø og fortalde kva skulen gjer for at alle elevane skal føle seg trygge og ha ein god skulekverdag. Ho viste til Opplæringslova Kap. 9A og Olweus sitt program som skolen jobbar etter.

b. Ordensreglar. Desse er enno ikkje godkjent av FAU og vi kom oss ikkje inn på PedIt for vise kvar vi kunne finne dei. Vart samde om å levere dei ut så snart dei er godkjende og ligg på PedIt.

c. SOL. Nok eit program skulen jobbar med – Systematisk Observasjon av Lesing. Alle lærarar og elevar deltek, og det er ein reiskap for å betre lesinga hos kvar einskild elev.

d. Permisjon frå skulen. Kontaktlærar kan gje opptil 2 dagar fri. Rektor kan gje opptil 14 dagar. Skjema for permisjon ligg på PedIt. Foreldra er ansvarlege for at eleven ikkje mistar noko fagleg. Alt over 14 dagar må søkast hos skulesjef. Kommentar frå ei mor: ”Men då kan vi vel ta symjeundervisninga i Syden?!”

e. Endring av skuledag – timar – bussvent. Dette vart bestemt førre skuleår. Litt diskusjon om emnet då foreldre meinte at FAU ikkje hadde fått tatt del i denne avgjersla.

f. Bassenget. Ein del diskusjon om at bassenga skulle vere stengde heile skuleåret. Politisk bestemt, men er det lovleg?

g. Musikkskule i ordinær skuletid. Er det bra at elevane blir tatt ut av timar for å gå på musikkskule? Foreldra er ansvarlege for at elevane tek att det dei mistar av fag. Det kan vere vanskeleg å hugse på tida for elevane, men det er ikkje lærarane sitt ansvar å få elevane på Musikkskulen. Lærarane skal sjølvsagt hjelpe til, men kan ikkje få ansvaret. Det ligg på den einskilde elev og Musikkskulen.

2. Ellen tok så opp med foreldra i 1. og 2. klasse:

a. Ein kort presentasjon.

b. Korleis går det?

i. Kjekk gjeng med ungar.
ii. Jobbar ein god del no i starten med reglar og rutinar som må vere på plass. Kanskje elevane synast læraren er streng og kjeftar mykje, men det må til slik at vi heller kan ”sleppe litt opp” når alt er på plass.

iii. Ro og orden i klassen og klasserommet gjev eit godt klassemiljø!!!

c. PedIt. Kvar elev i 1. klasse har fått webadresse, brukarnamn og passord limt inn i meldingsboka. Dersom nokon i 2. klasse ikkje har det, er det berre å ta kontakt, så får de det. Viste litt korleis PedIt-sida fungerar, med vekeplanar m.m. Ein viktig del av PedIt er ”Avis”. Her legg vi bilete og artiklar av kjekke ting vi gjer på skulen. Ingen bilete av elevar med fullt namn eller heilt åleine på biletet. Dessutan blir det berre publisert for dei som har adgang til PedI. Om nokon vil reservere seg mot at bilete av eleven vert lagt ut, er det fint om de seier ifrå, t.d. skrive ei melding i meldingsboka!

d. Timeplan. Gjekk litt gjennom korleis vi har fordelt timar, kven som har timane og korleis vi løyser timar som 1. og 2. har saman. T.d. timar som samfunnsfag, naturfag og RLE legg vi på eit nivå som er mellom dei to klassane. Dette er også fag som er mykje munnlege, slik at alle kan delta. Vi har ikkje noko læreverk i RLE, av den grunn at skulen prioriterte å kjøpe inn Tuba Luba verket i norsk for heile småskulen. Lærar har då kopiert frå ei bok og limar inn i kladdebøker for elevane. Fungerar fint! Tuba Luba er eit veldig godt læreverk som skulen er glade for å kunne ta i bruk. Det er gode lesestykke og som eksempel vart det trekt fram at lesefarta vart dobla i ein klasse etter at verket vart tatt i bruk. Kanskje litt rart korleis det er bygd opp i 1. og 2. klasse – men det er ei meining med det!

SOL. Litt meir konkret korleis vi arbeidar med SOL og kva SOL er. Ein reiskap for å auke leseforståinga hos eleven. Vi nyttar ein slags pyramide der elevane går trinn oppover ettersom dei vert betre lesarar. I byrjinga er all energi kanalisert til sjølve leseprosessen, medan forståinga aukar når elevane vert betre lesarar.

f. Val av klassekontaktar. Ingen meldte seg frivilleg, så då tok foreldra ei loddtrekning. Resultata vart:

1. klasse: 

Leiar: Hanne E. Morseth/Hamish Stuart Fraser

Vara: Janne Askvik/Johnny Almklov Haugen

2. klasse:

Leiar: Wenche Modalen Berget/Ingebrigt Berget

Vara: Agnieszka Boulange / Marcin Boulange

Det var ikkje fleire spørsmål å ta opp etter dette og møtet vart heva rundt kl. 19.30.

Åheim 7.9.2012

Ellen Stoltz

